
Irakurleak 
Idatzi (Cartas) 

Alemaniatik, 
eskertuz 

Drensteinfurt, apirilak 17 
ELA Sindikal. Astekaria 
Adiskideak! 

Azkeneko asteotan zuen al-
dizkaria heldu zait, benetan 
gustora irakurtzen bait dut. 

Eskerrik asko! Denboraldi bat 
etxetik kanpora ibilia naiz eta 
zenbaki gehienak batera ira-
kurri dizkizuet, etxera naize-
nean. Ez nuke gerorako utzi 
nahi eskerrak ematea. 

Mila esker, bereziki, apirila-
ren 8-ko 16.gn. zenbakian 
Martiriak idatzi duenari az-
ken orrian. Gure aita zena ho-
rrelaxe hil zen Zegamako pa-
peleran, lan iztripu batean, 
alarguna eta hamaika ume 
munduan utziaz, Altsasuko 
horren edadetsuan... He-
mengo prentsan ere, noizpait 
irakurrita nago, eskandalo bat 

dela, Euskadiko lantegietan 
zenbat ezbehar gertatzen den. 
Gero elizkizunak, agian eske-
laren bat eta bizitzak, bizi ere 
egin behar bait da, aurrera ja-
rraituko du... Oso egoki esan 
du, bai. 

Lurraren azpian, hura gel-
ditzen da. Lurraren gainean, 
familia baten negarra eta bes-
teak aurrera. Horixe da. Baka-
rrik, horiek, altsasuarra gure 
aita, haren aurretik eta geroz-
tik hil diren eta hilgo direnak, 
horiek ez dira ezeren martiri, 
familiarenak ez bada: 

Horiek, sistima asasino ba-
tek asasinatuak dira eta krimi-

nala libre dabil kalean. 
Mila esker berriz ere. Izan 

ongi, 
JOXE AZURMENDI 


